
BOPHELO BJO BOSAFELEGO

GOMME O BO HWETŠA BJANG

 …fa bošegong bjo, go kwa mabopaki a, le ditlhagišo tša go
fapana tša go fa ditebogo go Modimo, bakeng sa se A bilego

go bona go kgabola ngwaga wo wa go feta. Gomme ke nyaka
go tšoena bopaki bja ka le bona. Ke be ke nagana, dikgaetšedi
morago kua ba paka go “borotho godimo ga meetse.” Gomme
ka gona Ngwanešu Slaughter. Gomme Ngwanešu Graham, a
bolela ka “ge mabilo a bophelo bja go hwa ohle a ema tse.”
Mohlomongwe ba kwešišitše thoko mo, eupša Kua, pele ga
Terone, Modimo o tseba tšohle ka dilo tšohle.
2 Kafao re no ba fa bošegong bjo mohuta wa…Ga ke dumele
go phutholleng letlakala le leswa, goba se sengwe boka seo,
ke…gore le no le retollela morago letšatši la go latela. Eupša
ge re ka no tla le go ineela renabeng go Modimo, bakeng sa go
rapela, le go Mo leboga bakeng sa se re…O bile go rena, le go
Mo kgopela go tšwelapele go ba le rena, e no ba bokaonekaone.
3 Ke nno lapa gannyane bošegong bjo. Ke bile le batho tsoko
bošegong bja go feta, sehlopha, gomme nna, gabotse, ke—ke
dutše botelele gannyane. Gomme lehono re be re le ntle, ka
kgonagalo letšatši lohle, gomme kafao go no ikwela feela go
lapa gannyane nthathana. Gomme nka se dule botelele kudu
godimo fa.
4 Eupša ke nyaka go retollela phuluphithi nako yeo go
Ngwanešu Funk, gomme ke seboledi sa rena. Gomme ka gona
NgwanešuWood, ke a nagana, o ya gomo latela. Gomme ka gona,
kafao gona, ge bohle ba ka no dula. O rile, lehono, nka se bolele
seo fa. Eupša, le a bona, ke nno dira. Kafao ke bone Ngwanešu
Funk a dutše morago fale, a šikinya hlogo ya gagwe. Woo ke
motlae wo monnyane ka yena, baena. Gomme, eupša, yeo—yeo
ke nnete, ka kgonthe ba ne monyetla wa go latela thwi go bapa
bjale, me—me metsotsong e se mekae.
5 Gomme kafao re na le diboledi tše ntši mo bošegong bjo, le
a tseba. Kafao re ne diiri tše tharo di šetšego, gomme kafao re
tla leka go no potlaka thwi go bapa ka pela ka mo re kgonago.
Dinako tše dingwe…
6 Feela selo se sennyane se seo ke nyakago go se bolela ka nako
ye, ke mabapi le bopaki bja kgaetšedi fale. Kgaetšedi Leopard,
ke a dumela, ke leina.
7 Ke bile mohuta wa go dira lenaneo le leswa fa, bjalo ka ge le
tseba, dibeke di se kae tša go feta, goba, ka batho ba leletša ofisi.
Gomme ka gona—gomme ka gona Ngwanešu Cox le bona ba tla

bušeletša taba go nna, eng kapa eng e lego yona. Gomme a nke
ke ye feela bjalo ka ge ke ikwela go hlahlwa go ya. Gomme, oo,
nna, yeo ke tsela go e dira.
8 Mosong womongwe, ke…lebeletše godimo, le dipitšo tša go
fapana. Go be go le Kgaetšedi Lake, gommemošemanewa gagwe
o be a amegile kotsing. Ke a dumela Ngwanešu Cox o mpoditše
e be e le gore…Ngwanešu Cox. Gomme ba bile le lebete le
ntšheditšwe ntle, gomme ba robetše mo ntlheng ya lehu. Gomme
ngwanešu yo mongwe yoo ke bego ke no ba ntle ka dithabeng le
yena, ngwaga wo leetong, gomme o robetše kua, o tšwa madi ka
maleng, mohlomongwe kankere. Gomme ka California, oo, feela
mogohle, ga batho ba go fapana bao ba bego ba babja. Gomme
ke be ke le ntle thapelong.
9 Gomme ke tlile ka gare, gomme ke…Mosadimogatša wa
ka o be a mpoditše gore Ngwanešu Slaughter o be a leditše,
se sengwe ka ga ye nnyane…goba, Kgaetšedi Slaughter, yo
motee, ka ga mosetsana yo monnyane yo a bego a le godimo mo
Lamorena le lengwe. Ke nno sepelela ka gare le go dula fase.
10 Ke naganne, “Gabotse, MorategiModimo, ke hweditše tšohle
tše,” gomme ke be ke di rapelela tšohle. “Gomme—gomme O
nyaka ke dire eng?”

Gomme ke tšwetšepele go kwa se sengwe ka ga “lesea le
lennyane.”
11 Gabotse, ke ile morago go lebelela, go bona se re bilego
le sona ka lesea le lennyane. Gomme ke—ke leleditše tlase go
Kgaetšedi Cox, go hwetša ge eba e ka ba eng ka lesea le lennyane.
Ga go yo a bego a bonala a tseba eng kapa eng ka lesea. E be e
se pono. Eupša feela go pitlagana ka Moyeng, go hwetša lesea
le lennyane, ka ga “lesea le lennyane,” le babja. Gabotse, selo se
nnoši ke kgonnego go se hwetša, kgauswi, e bile lesea lela ba bego
ba bolela ka lona, go tšwa tlase kaKentucky. Gabotse, go be go sa
bonale o ka re, ge ba boletše seo, go be go no se hlagiše gabotse, ka
mokgwa wo mongwe. Gomme ke be…naganne, mohlomongwe,
mohlomongwe pono e tla tla feela gannyane nthathana. Eupša
e be e se, ga se ya fetoga go ba pono. Gomme ke tšwetšepele ke
makala.
12 Ke ile morago godimo ka kamoreng ya ka, ke nnoši, go
rapela. Gomme ka gopola, “Kae, ka lesea lela, bjale? A fao go na
le kae kapa kae mo nka naganago ka lesea?”
13 Gomme Lamorena la go feta, goba Lamorena beke, goba se
sengwe boka seo, ke be ke dutše morago kua. Gomme mosetsana
yo monnyane o a tla, o sebetše tsebeng ya ka, ka morago ga ka,
o rile, “Rapelela kgaetšedi wa ka yo monnyane, kgaetšedi lesea.”
Gomme e be e le mosetsana yo monnyane wa Leopard. A ka
no ba fa bošegong bjo; ga ke tsebe. Ke moisa yo monnyane wa
nthathana, yomobotse kudu, mosetsana yomonnyane.

14 Gomme ke nno direga go retologa go dikologa. Ke rile, “Go
lokile, moratiwa,” ka mokgwa woo. Gomme kafao ke nno ba
mokgwa wa go inamiša hlogo ya ka godimo le go thoma go
rapelela lesea. Gomme ke nno ya pele, ke lebetše ka yona.
15 Gomme feela ka pela ge seo se etla monaganong wa ka, se
sengwe se diregile, gomme ke tsebile nako yeo gore yoo e be e le
Modimo.
16 Kafao gona ke ile le go botšiša Meda moo—moo ba dulago.
Gomme o be a sa tsebe tlwa, kafao re lebeletše ka go puku
ya mogala gomme ra hwetša nomoro ya bona. Gomme—gomme
ke rile, “Se sengwe…Gomme ba na le lesea la go babja, ke
a dumela. Goba, beke ya go feta, goba se sengwe, beke goba
matšatši a lesome a go feta, ba bile le lesea la go babja.” Kafao
ke rile, “Go na le se sengwe ka seo. Bjale šetšang.”
17 Gomme ke leleditše tlase fale gomme ga go yo a arabilego.
Gabotse, morago ke leleditše morago go Mdi. Cox, gomme ke na
le mo—momohumagadi mo, mmagwe. Gomme—gomme kafao ke
leleditše mmagwe, gomme o rile, “Gobaneng…” Ke mmoditše
se e bego e le sona.
18 Gomme a ka no ba fa bošegong bjo. Ke maswabi, ga ke
lemoge mosadi. Nka—nka no mo tseba ge nka bona sefahlego
sa gagwe.
19 Eupša o mpoditše gore lesea le be le le ka sepetlele, gampe
kudu, gomme ba be ba le fa tšhelo ya madi ka nako yeo. Gabotse,
ke rile, “Kgaetšedi, ga ke tsebe. Nka se kgone go re ke pono bjale,
gobane ga se yona, eupša feela se sengwe seo nka se kgonego go
se šuthiša. Se no ba go nkgoromeletša go—go lesea lela. Nka no
kgona, go lebega o ka re, feela lesea lela pele ga ka.” Kafao ke
ile pele.
20 Gomme ka re, “Nka se ye bjale, ka baka la gore ke a tseba
gore go tla tšea nako ye nngwe go le fa tšhelo.” Gomme ba le
fa go kgabola hlogo fa, ke a nagana, kafao ba…Ke a tseba go
bohloko kudu le gampe. Kafao ke nno leta, ke ile ka gare le go
rapelela lesea. Gomme ke ile ka itokiša. Ka gopola, “Le ke lefelo
moo Morena a ntlhahlelago.”
21 Gomme ke kitimetše ntle go sepetlele, gomme—gomme ka
kgopela go bona lesea. Gomme ba nthometše moo lesea le bego
le le gona. Gomme ka kamoreng, ke kopane le mme, yo a dutšego
a le gona bjale. Gomme o mpoditše mmagwe o mo swere e ka ba
iri pele ga fao, goba se sengwe boka seo, gomme o mmoditše se
Morena a bego a se gatelela go nna, go ya go lesea lela. Gomme
ge a bowa malaong; lesea le be le robetše fale, le ragaraga, le eya
le go sega.
22 Kafao ke tsene, gomme mothaka yo monnyane o be a no raga
le go sega, le anywa lebotlelo la lona le lennyane, le se sengwe le
se sengwe, feela sekeng bjalo ka ngwana ofe kapa ofe o kilego wa
mmona ka bophelong bja gago. Gomme ke nno bea diatla tša ka

godimo gamoisa yomonnyane, bjale, le a bona, le go le šegofatša,
le go sepelela ka ntle ga moago.
23 Gomme ke nno kwa mme a re, dinakwana di se kae tša go
feta, ba šetše ba le tšeetše gae. Kafao yeo—yeo e bile maabane, ge
e direga, gomme lehono lesea le fodile. Kafao re…Yeo e bile…
24 Seo se kaone go phala nna ke dira dipitšo tše lekgolo, go
kgoneng ga ka mong. Go homola pele ga Morena, gore A kgone
go go botša feela moo o yago, gomme nako ye nngwe le ye nngwe
e phethagetše. Le a bona? Ke—keMorena a hlahlago.
25 Bjale yo mongwe o re, “Gabotse, o ya godimo fa, Ngwanešu
Branham. O ya tlase fa.” O—o tsena ka tlhakahlakanong ye bjalo,
go ye tee ye, le e tee yela, e tee yela, o…Modimo ga a kgone go
bolela le wena.
26 Ge o ka no dula fase, wa re, “Ke a Go leboga.” E bee pele ga
Morena. E re, “Bjale, Morena, O nyaka ke dire eng ka se? Bjale, o
a tseba ke nnamohlanka waGago, le se O…”
27 Eupša, le a bona, Morena go tsebeng gore ke tla ya fale ka
pela ge A boletše le pelo ya ka, O fodišitše lesea pele ebile ke fihla
kua. Yeo ke nnete. Le a bona? Kafao, le a bona? Ee, mohlomphegi.
Le a bona, e be e se nna ke yago kua.

Bjale o re, “E be e le eng seo, Ngwanešu Branham?”
28 Le a bona, re na le dimpho ka Mmeleng wa Kriste. Gomme
Moya wo Mokgethwa ka Bowona, go tseba gore seo e be e le eng,
poelano fao, Moya wo Mokgethwa o be o gatelela godimo ga ka
go lesea lela. Gomme ka pela ge ke rapeletše lesea, ebile le gae.
Gomme ke ile go lesea, gobane e be e le go phethagatša se A se
boletšego. Moya woMokgethwa o dira dipoelano kua, ka dilo tše
re sa kgonego go di kwešiša, ebile. Le a bona? A gaAmakatše?
29 Ke a le botša, bagwera, bošegong bjo ke na le bontši kudu
go ka leboga! Ke—ke no se tsebe mokgwa wa go thoma, gomme
ebile nka se leke. Ke swanetše…Ga ke tsebe.
30 Ke no ya go bala Mantšu a se makae fa ka Lengwalong, le go
bolela kawonametsotso e semekae,Morena ge a rata.
31 Eupša, sa pele, ke nyaka go hlagiša tebogo ya ka go
Jesu Kriste, Morwa wa Modimo, yo a mphološitšego gomme a
ntlhapišitšego ka Mading a Gagwe Mong, le go mpha kholofelo
ye botse ye le letago, gore letšatši le lengwe ke tla Mmona,
sefahlego ka sefahlego. Gomme nka se eme fale ka kahlolong,
gobaneMadi a Gagwe šetše a ntopollotše. Gomme ke lopolotšwe,
bošegong bjo, kaMadi aMorena JesuKriste. Gomme…
32 Se A mphilego, go ba modudi mmogo wa Mmušo wa go
swana wo bohle le yago go wona, gomme rena mmogo re
bajabohwammogo le Yena ka Letagong! A selo sa go makatša
e lego sona!

33 Gommeke be ke dutše,mantšiboa a go feta, ke bolela le batho
ba bangwe ba ba lego gona ka nako. Gomme lehono, tlasetlase ka
gare, tlase ga Elizabeth, mo tafoleng ya ngwanešu, moo re bego
re dutše, re ne matena lehono. Gomme re be re bolela ka dintlha
tša motheo, goba Ebangedi ya motheo ye re nago nayo, gomme
a kgonthe ka godimo ga moriti e ka ba ofe wa pelaelo. Ga re ne
sekgoba, le gannyane, bakeng sa pelaelo e ka ba efe.
34 Tabarenekele ye, le batho, maloko a yona, le batho ba
Jeffersonville le tikologong, re tla ema Kahlolong. Ge re se ra
phološwa, re tla ema ka go felela ntle le boitshwareletšo.
35 Nako ye nngwe ya go feta, bjalo ka modiredi yo moswa,
ge tsošeletšo ya ka ya mathomo e etla; ke bile le yona godimo
fa mo khoneng, moo projeke ye ya dintlo, ka tenteng. ke be
ke kolobetša sehlopha tlase nokeng, Lamorena leo morago ga
sekgalela, ge Morongwa wa Morena a dirile ponagalo ya Gagwe
ya mathomo phatlalatša, ka go bohlatse bja Molaetša wo ke bego
ke swanetše go o bolela. Gomme E be e le Seetša se tlile fase go
tšwa Legodimong gomme sa ema fao. Bathomohlomongwe ba ka
tabarenekeleng bošegong bjo, ba ba emego le go bona Seetša sela.
Gomme ke thomile go ya pele, ke e bolela, le go ya pele. Gomme
bohle le tseba ka fao kanegelo e yago; le go ya pele le pele.
36 Gomme batho nako ye nngwe ba tla sepela, gomme ba re,
“Yeo e no ba kakanyo.” Ba be ba tla tlogela kopano moo batho
ba bego ba tla Se bona, le go sepelela kgole, ba re, “Ke Se bone.”
Ba bangwe ba re, “Gabotse, ga se ke Se bone.”

Bjale, ka nnete, Modimo o dira go bona ke mang A nyakago
go mmona.
37 Ge banna ba bohlale ba be ba latela dinaledi, ga go le
thorwana e tee ya histori, goba bobogaleratadima bjo bo itšego,
goba eng kapa eng…Gomme ebile ba bolokile nako ka dinaledi.
Eupša ga go yo a bonego Naledi yela eupša banna ba bohlale, le a
bona, yeo ke nnete, gobane ba be ba E lebeletše. Gomme ba be ba
letetše go E bona, gomme E ba hlahletše go Kriste. Gomme, go
le bjalo, E fetile godimo ga bobogaleratadima bjo bongwe le bjo
bongwe, gomme ge—ge batho ba lebelela magodimong, go bolela
dinako, le go ya pele. Eupša ga go yo a E bonego e eya, eupša
banna ba bohlale, ka gore e be e beetšwe bona go E bona.

GeModimo a go beetše go bona se sengwe, o tla Se bona.
38 Eliya a eme ka Dothane, nako yeo, gomme o lebeletše
tikologong. Gomme mohlanka o lebeletše ntle, gomme o rile,
“Oo, lebelela go…” Basiria ba be ba rakeletše. Eupša wa
gagwe…
39 Eliya o rile, “Gobaneng, go na le bontši le rena go feta go na
le bona.” O lebeletše tikologong, o be a sa kgone go bona selo
eupša Eliya a eme fale. O rile o…



6 LENTŠU LEO LE BOLETŠWEGO

40 “Modimo,” o rile, “bula mahlo a lesogana le, Morena.”
Gomme ge, ka mahlo a go swana, feela mahlo a ponagalo, gore,
ge a butše mahlo a gagwe, go dikologa moprofeta yola go eme
dikoloi tša mollo, le dipere tša mollo. Gomme, le a bona, o…E
be e le…
41 E felotsoko. Gomme re a tseba gore Bogona bja Gagwe bo na
le bana ba Gagwe ba ba dumelago.
42 Ke be ke bolela, ke rile…Ka kamoreng go dutše
mosadimogatša wa ka, gomme re be re bolela ka Seetša sela
sa go swana, moo Se tlilego gomme se bile le seswantšho sa Sona
se tšerwe.
43 Gomme go no šupa morago, bošegong bjo, go tiragalo yeo,
ke a dumela bonnyane batho ba tee goba ba babedi, batho ba
bararo, ke a thanka, ba be ba le, ka moagong bjale; e lego
Davida morago kua, Ngwanešu Wood, le Kgaetšedi Wood; e bile
ka Houston, Texas, ge seswantšho, ge Modimo a se dumeletše
go tšewa.
44 Bjale, ge le eme bošegong bjo, gomme le lebeletše Morongwa
yola, a dikologa! Go na le ba bantši ba lena ka mo,
mohlomongwe, ga se ba ke ba Se bona. Eupša, le a bona, Seetša
sela, Pilara ya Mollo yeo e etilegopele bana ba Israele! Yela e
tlilego ka go disele tša kgolego le Petro, le—le—le go mo lokolla
go tšwa kgolegong; Morongwa yo wa go swana wa Morena.
Gomme Yona še, ka morago ga ohle makgolo ale, ee, mengwaga
ye dikete, e sa le fa le rena bjale. Le a bona? Gomme E bile le
seswantšho sa Gagwe se tšerwe, ke eme moo ke bego ke eme.
Bjale, aowa, e sego nna; eupša bakeng sa Kereke, bakeng sa
Mmele wa badumedi. Le a bona, ke go yo mongwe le yo mongwe.
Bjale hlokomelang. Ge…
45 Ke—ke a dumela gore ka nnete E be e le Pilara ya Mollo ye
e etilegopele bana ba Israele. A ga le dumele seo? Feela Pilara
ya Mollo.
46 Gomme gabotse ke dumela gore Seetša sela se tlile ka
kgolegong, le—le—le moo Petro a bego a le gona. A ga le dumele
bopaki bjola? Ke bo dumela ka pelo ya ka yohle, feela go feta ke
dumela leina la ka ke William Branham. Ke—ke dumela seo, le a
bona. Ke dumela kanegelo yeo.
47 Eupša, efela, re na le bontši, kgonthišišo ya motheo ya yona
go feta yeo. Re a dira. Re na le ye e oketšegilego, kgonthišišo ya
go gagamala yamotheo. Bjale, ke dumela seo ka tumelo.
48 Gomme go ka reng ge Morongwa waMorena a ka be a eme fa
bjale, a dikologa, gomme le lengwe le le lengwe la mahlo a lena
le tla ponyollwa go E bona. Seo se tla ba gabotse gabotse. Eupša
go lebelela seswantšho sa Yona, ke kgonthišišo ye ntši kudu go
feta go ka reng ge o be o E lebeletše ka mahlo a gago. Le a bona?
A seo ga se therešo? Ka baka la gore, o ka kgona go ba le phoro
ya leihlo. Eupša leo la mekh-…Khamera yeo e ka se tšee phoro

ya leihlo. E ka se e dire, gobane ke—ke khamera. Gomme e tla
tšea seswantšho sa kgonthe. E swanetše go ba fao, go ratha lense.
Le a bona?
49 O ka no ba o na le phoro ya leihlo, le dilo tše di swanago le ka
fao e lego,mola di se gona. Le a bona? Eupša ge senepe sela…
50 Gomme e ka ba saekolotši. O ka kgona go re, “O bona seo
fao?” Gomme o no tšwelapele o re, “Ee, ke a e dumela.” Le go e
dumela kudu go fihla gabotse o nagana o a e bona, ge o sa dire.
Le a bona? Yeo ke nnete. Eupša, yeo ke saekolotši. Eupša, wena,
e no go dira o gatelelwe monaganong kudu go e leba, go fihla o—
o no e eleletša, kafao e eleletše kudu go fihla e eba kgonthe.
51 O no eleletša yo mongwe o go hloile, gatee. Gomme ga ba
go hloye, eupša o a eleletša ba a dira. Gomme o no tšwelapele o
nagana, “Ga ba nthate.” Gomme selo sa pele, o tla be o šikologile
motho yoo, ge ba se ba dira selo go wena. Gomme morago ga
lebakana, e bile kgonthe kudu go wena, go fihla ka nnete o
dumela gore motho yoo ga a go rate. Gomme o ka no ba omanya,
goba wa bolela se sengwe go wena. Mohlala, mosadimogatša wa
gago, goba monnamogatša wa gago, goba moagišani tsoko, goba
se sengwe boka seo, mola, motho ka go felela ga a ne molato wa
selo e ka ba eng se sempe. Ke ka baka la gore o no e eleletša
bjalo, eupša, go fihla e eba kgonthe go wena. Bjale le bona se ke
se rago?
52 Eupša, gabotse, ge senepe se tšewa, se swanetše go ba fao.
53 Kafao, bošegong bjo, re ile go kgabola, bjalo ka ge Ngwanešu
Graham a hlagišitše nakwana ya go feta, merotoga le metheoga
ye mentši ya kereke, le go ya pele. Re kgabotše dikotsi tše ntši,
mehlako le melaba; yeo e beilwego ka magoro a go fapana, ba
rile re be re “hloka phapano,” le “bapshikologibakgethwa,” le
mehuta yohle yamaina, le go ya pele, kamokgwawoo.
54 Eupša, efela, ka bogareng bja yohle ya yona, ge tabarenekele
ye e ka be e swele, bošegong bjo, gomme ke swanetše go hwa,
gomme ka moka ga lena le swanetše go tloga, le lena, bošegong
bjo, bopaki bja rena ka go felela ke Therešo. Go na le dimilione
tša batho bao ba tsebilego ka Sona. Gomme kgonthišišo ya
saense e a netefatša; e sego feela lentšu la rena, se re se boletšego
pele ga Seetša, pele Morongwa a ka tsoge a ba le seswantšho sa
Gagwe se tšewa. E ile ya pakwa, ge e sa le go tloga bjaneng, gore
Seetša sela se tlammogo.Mengwaga, ba bantši ba lena le dutšego
mo, le nkwele ke bolela ka yona, mengwaga le mengwaga, le go
tseba tšohle ka ga yona,mengwaga lemengwaga pele seswantšho
se ka tsoge sa tšewa. Gomme ge lefase la saense le hweditše
seswantšho sa Sona, Se be se le tlwa selo sa go swana seo re
pakilego ka sona. Kafao seo se bontšha le bolela Therešo. Ke
Therešo ka phethagalo.
55 Kafao, bošegong bjo, ke leboga kudu go tseba gore Jehofa
Modimo yomogolo, yoo a kilego a rora go tšwa Thabeng ya Sinai,

yoo a kilego a ema godimo ga thaba gomme a ruta mahlogonolo,
le go tsoga go tšwa bahung, o magareng ga rena bošegong bjo,
gomme o a swana. Bjalo ka ge A bile nako yela, ke Yena lehono,
gomme o tla ba go ya go ile.
56 Gomme go nagana gore Yena, Modimo wa Legodimo, o tla
ikgoboša Yenamong, go tla tlase le go amana le tše bjalo ka
nnamong le rena mo, batho ba go šokiša, e sego bontši bja
diphahlo tša lefase le. Gomme feela go se rutege, ke nna, gomme
efela O nthatile bjalo, gore O tlile tlase le go mphološa ka mogau
wa Gagwe. Ga se gona ke se swanetšego, goba, ga se ke kgone go
dira, eupša O mphološitše. Gobane, pele motheo wa lefase o bile,
O kgethetšepele nna go phološwa, ka go tsebelopele ya Gagwe
mong, pele lefase le thoma. Gomme motho yo mongwe le yo
mongwe yoo a phološitšwego, O ba diretše selo sa go swana. Oo,
a selo sa go kgahliša! A sebakabotse sa gomakatša e lego sona!
57 Gomme tlhologelo yohle ya pelo ya ka ke, bakeng sa ngwaga
wo, ge Modimo a ka kwa thapelo ya ka…
58 Nka no se kgone go dula bjale go fihla bošegogare bja go
tlala. Ke na le basetsana ba babedi ba bannyane morago kua, ba
ba otselago, gomme ba ya go tswinya le go lla. Nka no swanela
ke go ba rakela ntle, pele.
59 Gomme ke nyaka go bolela se, ge ke sa hwetše sebaka go
boela morago le go paka, gore ke—ke…nyaka go leboga yo
mongwe le yo mongwe wa lena bakeng sa thapelo ya lena gore
le nthapeletše ngwaga wo. Ge le ka tsoge la nnyamiša, ke ile. E
no ba ge le ntshwara, ka thapelo, ke ka mokgwa wo ke yago pele
ntweng.
60 Gomme ke—ke a le rata, bjalo ka ge ngwanešu a boletše
nakwana ya go feta, ka pelo ya ka yohle. Ga ke ye go fihla fa
boka ke swanetše. Ga ke ye go bona batho le go direla ka gae,
boka ke—ke nyaka go, boka pelo ya ka e le. Eupša ke no bamotho,
gomme ke—ke lekanyetšwa kudu go diiri tše di itšego le maatla
a a itšego, le go ya pele.
61 Gomme bjale, eupša ka thušo ya Modimo, ge A ka nthuša, ke
nyaka ngwaga wo go ba ngwaga wo mogologolo nkilego ka ba le
wona bophelong bja ka. Bjale ke na le, ka mogau wa Modimo,
ke thopetše seripa sa milione wa disoulo go Kriste. Gomme ke a
holofela, ka ngwagawo, go e dira milione wa go tlala, geModimo
a rata. Gobane, ge Modimo a rata, ke nyaka go thoma tlase go
kgabola di—di dinaga tša ka ntle gape, feela ka pela ge re le ka
mašeleng, le go ya pele, re kgona go e dira. Gomme go tsena ka
go dinaga tše dingwe godimo fale, moo re thopelago dikete tše
dintši kudu ka nako e tee.
62 Gomme ke a tseba gore letšatši le kgauswi. Diiri di a
feditšwe. Seetša se a wa, bagwera. Gomme ke nyaka go dira
tšohle nka kgonago, gobane ye ke nako e nnoši yeo wena le nna
re tla tsogego ra ba ba go hwa. Ye ke nako e nnoši re ka tsogego ra

ba lemonyetla, wa Bokagosafelego bjohle, go thopela yomongwe
go Kriste. A re e direng. Se sengwe le se sengwe re ka kgonago go
se dira. A re beeng iri ye nngwe le ye nngwe, yeo ka kgonagalo
re ka kgonago, go Letago la Gagwe. Ao ke maikemišetšo a ka
bakeng sa ngwaga wo o tlago wo. Gomme ka thušo ya Modimo,
dithapelo tša lena, ke tla e dira. Kafao, nthapedišeng bjale.
63 Gomme bjale a re inamišeng dihlogo tša rena feela nakwana,
bakeng sa go bulwa ga Lentšu.
64 Tate, le ke Lentšu la Gago la Gosafelego le robetše mo pele
ga ka. “Ga go motho Legodimong goba lefaseng a bego a ne
maswanedi go tšea Puku, go tlemolla Mahuto, goba go lebelela
ka go yona, eupša Kwana ye e hlabilwego go tloga motheong
wa lefase.” Bjale re a Mmitša. Gomme ge re hweditše mogau ka
sefahlegong sa Gago, re a rapela, OKwana yaModimo, gore O tla
tšea dinakwana di se kae tše bjale, ge re phetlamoragomatlakala
a Lentšu la Gago, le go Le bula go dipelo tša rena. Ka gore re e
kgopela Leineng la Jesu. Amene.
65 Bjale, ke be ke eya go ithuta, feela nakwana ye nnyane
morago ga sekgalela se, go dilo di se kae go bolela ka tšona,
bakeng sa bošegong bjo, eupša ga se ke tsene ka nako go dira
bjalo. Kafao mosadimogatša wa ka o tlile tlase le Billy, gomme
ke—ke ile ka swanela go no obeletša ka gare le go no—go no
phophola go kgabola Beibele.
66 Gomme ke naganne, “Gabotse, ke tla ya godimo ga seo,
Melekitsedeke.” Gomme ke naganne, “Oo, nna! Ge ke fihla go
seo, ba bangwe, banešu, ba ka se be le nako go bolela.” Gomme
kafao, go seo, ke swaretše seo thoko mo matšatšing a se makae,
Morena ge a rata, kafao ge re ne nako ye ntši, bjale.
67 Gomme ka gona ke hweditše tema ya 10 ya Ditiro, e bolela
ka Kereke ya pelepele. Ge yo mongwe a kganyoga, gomme a ne
Beibele, yo a ka phetlago go Ditiro tema ya 10, bakeng sa feela
tlhohleletšo ye nnyane lebaka la dinakwana di se kae.
68 Gomme ge le sa phetla, ke tla fa ponopele ye nnyane ya
morago. Lamorena la go feta, beke ya go feta, ke a dumela bjale,
goba Lamorena la go feta e bile, beke ya go feta, gore re ithutile
ka go Puku ya Ditiro, mabapi le Kereke ya pele. Re be re le ka
go Ditiro 2, ke a dumela. Moo ge ba lesitšwe ba tloge, gomme
ba ile go ya bona…Ka fao e lego…Petro o ba boditše, ka fao
ba swanetšego go “sokologa, le go kolobetšwa Leineng la Jesu
Kriste bakeng sa go tlošwa ga dibe tša lena, le go amogela Moya
wo Mokgethwa.”
69 Bjale ke rata go dira tlhagišo ye nnyane. A e ka ba eng e
lokile, bošegong bjo, go tšwa sefaleng? [Ngwanešu Neville o re,
“Amene.”—Mor.]
70 Lebelelang, le a bona, yo mongwe le yo mongwe ka mehla
o rile, “Ngwanešu Bill, ga go yo a go kwešišago.” Gabotse,
mohlomongwe ke no ba learogi gannyane nthathana, eupša, le

a tseba, eupša ga—ga ke re go ba. Eupša ke na le dikgopolo tša
dilo, le diphenyego tša ka. Bjale, ke be ka go tsenelela…
71 Ke kgodišegile ka go tsenelela gore dilo tše ntši, tšeo—tšeo
di lego ka Lengwalong, tšeo e lego seapostola, tšeo re sa di
phethagatšego, letšatšing le.
72 Gomme, mohlala, selo se tee, batho ba bantši ba rile, “Bjang,
ge o le ntle ka go dikopano tšela tša boebangedi, o hwetša
bjang batho ba dikete tše masometharo aletareng go phološwa?”
Ga ba swanela go tla aletareng go phološwa. Selo se nnoši ba
swanetšego go se dira ke go dumela go Morena Jesu Kriste. A
ke nnete?
73 Ke no nyaka go le botšiša se sengwe, gomme le nagane ka
sona, gona ke tla hwetša mangwalo a lena beke ye e latelago ye.
Le a bona? A le kgona…
74 Nka se kgone go ba Mokatoliki. Eupša, Mokatoliki o dumela
Lentšu le le šušumeditšwe, eupša, “Kereke e godimo ga Lentšu.”
Nka se kgone go ba Moprotestant. Ka gore, Protestant e no tšea
bontši bjo ba naganago Le lokile, gomme, “Ka moka ga Lona ga
se la šušumetšwa.”
75 Kafao, ke dumela se Beibele e se bolelago, go ba Therešo. Ke
a dumela gore Leo ke Lentšu la Modimo. Gore ke dumele Leo, ke
swanetše go neela bophelo bjohle bja ka le thato ya ka moka go
Leo, go dumela gore Leo ke Therešo, gore ga go selo gape Therešo
eupša Leo. Ga go sa na selo go oketšwa go Lona, goba ga se go
se tlošwago go Lona. Yeo e no ba tsela ye Le swanetšego go ba.
“Gomme mang kapa mang yo a ka tlošago go tšwa Pukung yela,
goba a oketša go Yona, wa go swana o tla tlošwa go tšwa Pukung
ya Bophelo,” go boletše Modimo, ka go Kutollo. “Mang le mang
a tlošago, goba a oketša go Le!” Yeo ke thato ya Modimo ya go
felela, le kutollo ya Jesu Kriste, go batho. Yeo ke nnete. Bjale,
gore ke dire seo, ke swanetše go dumela gore Lentšu la Modimo
ka go felela ke Therešo.
76 Gomme ka go Ditiro 2:38, ge Petro a rile, “Sokologang, yo
mongwe le yo mongwe wa lena!”
77 Ba rile, “Banna le baena, re ka dira eng?” pele. Ba nyakile go
phološwa.
78 Bjale šetšang. O bolela fale le basedumele. Bjale šetšang se
a se boletšego. O rile, “Sokologang, yo mongwe le yo mongwe
wa lena!” Bjale go sokologa go ra eng? Go sokologa go ra “go ba
maswabi bakeng sa se o se dirilego.”
79 Mohlala, go ka reng ge nka retologa thwi go dikologa fa
bjale le go betha ngwanešu wa ka, ntle le lebaka. Gomme ke
nyaka go sokologa bakeng sa yona; ke tla re, “Ngwanešu Neville,
ke maswabi ke dirile seo.” Le a bona? Gabotse, gona, ge ke re,
“Ke maswabi ke e dirile,” le go e ra go tšwa pelong ya ka, ke a
sokologa.

80 Gomme ge ke le maswabi bakeng sa dibe tša ka, le go kgopela
Modimo go ntshwarela, ke a sokologa. A yeo ke nnete? Go lokile.
Petro o rile, “Sokologang, goba le be maswabi bakeng sa dibe
tša lena, gomme ka gona le kolobetšwe Leineng la Jesu Kriste
bakeng sa go tlošwa ga dibe tša lena, gomme le tla amogela
neo ya Moya wo Mokgethwa. A yeo ke therešo? Go lokile. Ka
ntlong, ge…
81 Paulo le Silase ba be ba na le kopano, gomme ba be ba
beilwe ka kgolegong, ba iteilwe, gobane ba lelekile moya wo
mobe go tšwa go mmolelelamahlatse. Gomme ge ba be ba le
ka kgolegong ya Filipi. Gomme bošegong bjoo, ge ba opetše
dipina, gomme ba…Morena o rometše tšhišinyego ya lefase,
le go šikinya kgolego thata kudu go fihla e, diaka, di wele go
tloga diatleng tša bona. Moletakgolego o khwamotše tšhoša ya
gagwe, go ipolaya yenamong. Gomme Paulo o rile, “Bona gore
o se ikgobatše, gobane bohle re fa.” Gomme o rile…O be a ka
dira eng go phološwa? O rile, “Dumela go Morena Jesu Kriste, le
ntlo ya gago yohle…pelo ya gago yohle, gomme o tla phološwa,
wena le ba ntlo ya gago.” Hlokomela, “Dumela go Morena Jesu
Kriste.”
82 Bjale, ge motho a le maswabi bakeng sa dibe tša gagwe! Ke
no nyaka go e tšea gabonolo, gore e nwelele go teba ka kgonthe.
Ge motho a itshola bakeng sa dibe tša gagwe, le go sokologa, go
beng maswabi bakeng sa dibe tša gagwe, gomme o amogela Jesu
Kriste bjalo ka Mophološi wa gagwe, go tšwa dibeng tša gagwe,
gomme o kolobetšwa Leineng la Jesu Kriste; Modimo o ka tlase
ga boitlemo, ka wona motsotso woo, go fa monna kolobetšo ya
Moya wo Mokgethwa. Ge A se, A ka se kgone…Ga se A boloka
Lentšu la Gagwe. A yeo ke nnete?
83 Bjale, gobaneng dikopano tšohle tša go leta, gona? Gobaneng
mabohlatse ohle le dilo re swanetšego go ba le tšona?
84 Bjale, Jesu o rile, Mokgethwa Johane 5:24, “Yo a kwago
lentšu la Ka, gomme a dumela go Yena yoo a Nthomilego, o
ne Bophelo bjo bosafelego.” Bjale, ge “Bophelo bjo bosafelego,”
lentšu le gosafelego le ra eng? Leo le ra, “ntle le bofelo.” Ge a—
ge a…“Yo a kwago Mantšu a Ka, gomme a dumela go Yena yoo
a Nthomilego, o ne Bophelo ntle le bofelo.”
85 Gobaneng go tleng gohle morago le—le go leka go phološwa,
le dilo tšohle tše, gona?
86 Ge o na le Bophelo ntle le mafelelo, o ka se kgone go senyega.
Bophelo bja gago bo ka se kgone, ka baka la gore o na le Bophelo
bjo bosafelego.
87 Bjale, ge ba bangwe ba lena ba ka nyaka go lebelela lentšu
godimo, le tla hwetša ka kua, lentšu la Segerika, o na le Zoe, Z-
o-e, lentšu la Segerika, leo le rago “Bophelo bjaModimo.”
88 Gobane, ge e le bja gosafelego, go ne selo se tee feela seo
e lego sa gosafelego, gomme seo ke Modimo. Yena ke, “Go

tloga gosafelego go ya gosafelego, Wena o Modimo.” Bjale, ge A
etšwa gosafelego le ya gosafelego, gomme a go fa Bophelong bjo
bosafelego go ya ka gosafelego, gona o tla swanela go ba karolo
ya Sephedi sa Gagwe sa gosafelego. A yeo ke nnete? Gomme
ge o eba karolo ya Sephedi sa gagwe sa gosafelego, seo se go
dira morwa goba morwedi go Yena; ye tlwa e phethagatšago se
Lengwalo le se bolelago, “Re barwa le barwedi ba Modimo.” A
yeo ke nnete?
89 O Bo hweditše neng? Ge o goeleditše? Ge o ile aletareng?
Ge o boletše ka maleme? Ge o dumetše! Re kolobetša ba bantši
kudu bao ba sa dumelego. Re kwa ba bantši kudu, ba bolela ka
maleme, bao ba sa dumelego. Re di šomile go mabohlatse, le go
dira dilo, le go di bea ntle, ra re, “Ge o dira se, o Bo hweditše.”
Fao ga go selo ka Beibeleng, ga go gona ka Beibeleng, fao o ka
kgonago go kokotelamonna fase, “Gobane o dira se, gore ke yena
Mokriste.”
90 Ke Mokriste gobane o a dumela. Gomme bophelo bja gagwe
mong bo enywa kenywa ya Moya, ga go kgathale se a se
dirago. Le a bona? Yeo ke yona. Bjale, gomme ge o dumela, o
amogela Bophelo bjo bosafelego. GommeBophelo bjo bosafelego
ke Modimo; gomme Modimo ke Moya wo Mokgethwa. A yeo
ke nnete?
91 GeModimo le Moya woMokgethwa e se Motho wa go swana,
Jesu o bile le botate ba babedi. Jesu o boletše gore “Modimo” o
be a le Tate wa Gagwe, gomme Beibele e bolela gore “Moya wo
Mokgethwa” o be a le Tate wa Gagwe, kafao bobedi ba be ba le
Motho wa go swana.
92 Gomme ge o amogela Modimo, Bophelo bjo bosafelego ka go
wena, gona o amogetše eng? Seo ke se ke nyakago go se tseba. Le
hwetša kgopolo?
93 Re tletše ka teori, kereke e bile, gobane e dirilwe kerekeleina.
Kerekeleina ye e hwetša se, ba dumela go se, ba dira kerekeleina
go tšwa go sona. Ga ba kgone go šuthela kgolekgole go feta fao.
94 Eupša Kereke ya Modimo e sepela kgafetšakgafetša, e
sepelela pele. E no sepela thwi go tloga le go tlogela
dikerekemaina di dutše ka morago. E sepetše go tloga go Luther.
E sepetše go tloga go Methodist. E sepetše go tloga go Baptist. E
sepetše go tloga go Presbyterian. Gomme E sepela go tloga go
Pentecost. Nnete. Gobane, Bophelo bjo bosafelego bo sepelela
pele, le a bona, gomme o a Bo hwetša gobane (gobaneng?) o
dumela go Morena Jesu Kriste.
95 Bjale go no ba dilo tše pedi. Lebelelang. E ba gore o
mosedumele goba modumedi.
96 E ka ba nako ya mosegare goba ke nako ya bošego. A yeo ke
nnete? Bjale, nka se kgone go re, “feela bontši bjo bja ye ke—ke—
ke nako ya bošego. Feela se ke se bonago go kgabola lefastere

lela, seo ke se e lego nako ya bošego.” Aowa, aowa. Selo ka moka
ke nako ya bošego. Yeo ke nnete.
97 Bjale, go kgo-…bjalo ka ge ke fela ke bolela. Go kgoga
disekerete, go sohla motšoko, le go nwa wisiki, seo ga se
sebe. Tšeo ke ditholanakgopolo tša sebe. O dira seo gobane o
mosedumele.
98 Gomme go phela go loka, le bokgethwa, le khutšo, le go
homola, le go ratega, le—le leago, le go ya pele, seo ga se ka baka
la gore o Mokriste. Seo e no ba ditholwanakgopolo tša Bokriste.
Ke ka baka la se se lego ka go wena, se dira seo. Gomme ge o
se ekiša, goba o se dira gobane o swanetše go ba Mokriste, o
moikaketši, yeo ke nnete, ge bophelo bja gago bo sa phelwe ga
bose. Gobane, ka go wena, Sengwe se tšwela ntle. Se a e dira, se
go dira o ikwele ka tsela yeo.
99 O tla ya go kgabola meleko, le mathata, le merotoga le
metheoga, gomme wa se kwešišwe. Seo ga se na le selo se tee
go dira le Lona.
100 Ge Israele e kgelogile le go ya tlase ka Egepeta, ba be ba
kgelogile. Ga se ba ke ba loba kgwerano ya bona. Ba lahlegetšwe
ke lethabo la bona la phološo ya bona.
101 Dafida ga se a ke a re, “Bušetša go nna phološo ya ka.” O rile,
“Bušetša go nna thabo ya phološo ya ka.” Phološo ya gagwe e ile
ya swanela go dula e swana. Eupša o tlogile go bofelo bja phošo
gomme o lahlegetšwe ke lethabo la phološo ya gagwe. Le bona se
ke se rago?
102 O phološitšwe neng? O hlwekišitšwe neng? O tladitšwe neng
ka Moya wo Mokgethwa? Ge o dumetše go Morena Jesu Kriste!
Ka gore, o amogetše, fao, Bophelo bjo bosafelego.
103 Eupša nako yeo, go tloga nako yeo go ya pele, o thomile go
gola. O thomile go gola. O godile go kgabola tlhwekišo, ka Moya
woMokgethwa, le go kgabola go bolela kamaleme, le go kgabola
dilo tše tšohle fa.
104 Eupša o amogetše Bophelo ge o dumetše. O bona se ke se
rago? Gomme bjale seo ga se…Batho ba bangwe ba šetše ba
ne Bophelo, gomme o leka go ba dira ba dire se sengwe fa, ge
ebile ba se ba be ba fihla lefelong leo nako yeo. Gomme batho
ba Pentecostal ga se ba ke…ba tlile lefelong moo Kereke e bago
bjale, go peo, goba peo ya barwa.
105 Bjale, ka go Testamente ya Kgale, ge morwa a tswetšwe ka
lapeng, e be e le morwa ka baka la gore o tswetšwe ka lapeng.
Morwawa ka kemorwawa ka ge a be a tswalwa go nna.
106 Gomme geKereke ya pentecostal e tswala, goba e hweditše se
ba se biditšego “Tswalo, Tswalo ye mpsha, goba Kereke ya Moya
woMokgethwa,” gore ba tswaletšwe kaMmušongwaModimo.

Gabotse, bjale, ka go Testamente ya Kgale…

107 Bjale, ka go Baefeso, tema ya 1, E rile, “Re kgethetšwepele
go ya ka go peo ya barwa.” “Go peo ya barwa”? Lebelelang seo,
“Peo ya barwa!” Ee, mohlomphegi.

108 Gomme monna, ka go Testamente ya Kgale, ge a bile le
morwa a tswetšwe ka ntlong ya gagwe, o be a le morwa ge a
be a tswalwa. Eupša go be go le morutiši wa a godiša ngwana
yola go fihla ba etla go lebaka le le itšego. Ka gona ge morutiši
yo a be a le…a tlišitše lentšu go tate, gore ngwana o be a ne
maswanedi le go loka, le se sengwe le se sengwe, bjale, e bile…
O ile—o ile a bewa ka lapeng leo nako yeo. Bontši bja lena babadi
ba Testamente ya Kgale le tseba Lengwalo ka seo. O ile a bewa
ka lapeng. Eupša ge a be a se, o be a sa ntše a le morwa, eupša
o be a se a bewa. Gomme ka gona ge a be a bewa, o ile a tlišwa
ntle ka mokgotheng, a apešwa kobo, gomme morago modiro wa
dirwa. Gomme ka gona mosaeno wa mošemane yo, mo tšhekeng,
o be o era go no swana le wa papagwe. Go no swana, ka gore o be
a bewa ka go kopanelo ya go tlala ya lapa.

109 Modimo o amogetšeMorwawaGagweMong, ge AMo tšeetše
godimo; o tšere Petro, Jakobo, le Johane, bjalo ka hlatse. “Ka
molomo wa dihlatse tše pedi goba tše tharo, a lentšu le lengwe le
le lengwe le a tia.” Gomme o ile godimo kua, gomme Modimo o
apešitše Kriste ka moriti. Moya wo Mokgethwa o apešitše Kriste
kamoriti, gomme seaparo saGagwe sa phadima bjalo ka letšatši.
A yeo ke nnete? GommeModimo ka Boyena o rile, “Yo ke Morwa
moratwawaKa. Kwang Yena.” Kamantšu amangwe, “Šeo Yona.
Se A se bolelago ke sohle sa Yona.” Gomme ka gona O ile a fiwa
go lekana…Gomme, nnete, E be e le Modimo, eupša Modimo
ka nameng ya Jesu Kriste, a iponagatša Yenamong go batho.
Gomme, fao, Modimo o beileMorwawaGagweMong.

110 Gomme bjale ge kereke ya Pentecostal le batho ba mo
matšatšing a mafelelo fa ba thoma go hwetša Tswalo ye mpsha,
go tswalwa gape, ba gopotše gore seo se e rarolotše. Aowa,
mohlomphegi. Merotoga le metheoga ya gago, le matseno le
matšo, le dilo boka tšeo, Modimo a ka se kgone go go bea bjalo
ka morwa.

111 Eupša ge o dula ka Mmušong, o dula ka go Ebangedi, o dula
gabotse, le lengwe la matšatši a Modimo o tla go biletša ntle le
go go beela thoko, a go bea bjalo ka morwa wa Gagwe, pele ga
batho, le go go fa se sengwe seo se tla šikinyago ditšhaba, ka sona.
Le bona se ke se rago? Ke peo ka lapeng.

112 Bjale, ba bao ba Mo latetšego; Petro, Jakobo, le Johane. Re
bolela bošegong bjo ka Petro, pono ye kgolo, ka fao banna bale
ba phetšego ka go letšatši lela.

113 Gomme bjale, sa pele, godimo fa go yamasomepedi-…goba,
temana ya 32 ya tema ya go feta, te—te tema ya 9.

Gomme gwa tla go phethega, bjalo ka ge Petro a
fetile go kgabola tšohle di dikgao,…a tla tlase…go
bakgethwa ba ba bego ba le ka Listra.

Gomme fao o hweditše monna tsoko a bitšwago Enea,
yo a bolokilego…yo a bolokilego bolao bja gagwe—bja
gagwe mengwaga ye seswai, gomme o be a babja ka go
repha ditho.

Gomme Petro o rile go yena, Enea, Jesu Kriste o go
dira o fole: tsoga, gomme o alole malao a gago. Gomme
o tsogile ka pela.

114 E šetšeng. Bjale lebelelang se se diregilego.

Gomme bohle bao ba agilego Lida le Sarona…
(Šetšang fa.)…bohle ba sokologetše go Morena.

115 Gobane monna yo a bego a rephile ditho o be a fodišitšwe,
naga ka moka e sokologetše go Morena, ka gore monna o be a
fodišitšwe, ka go repha ditho.
116 Gomme, lehono, bahu ba a tsošwa. Gomme batho ba re, “Ke
botimone. Ke saekholotši. Ke go bala monagano. Motho o be a se
a hwa, sa mathomo.” A le bona phapano? Ke go hloka phapano
ga rena go Modimo, go ikemišeditše se re se hwetšago lehono. Re
ya go amogela kahlolo Kgethwa. Lefase ka moka le a šišinyega
thwi bjale, ka tlase ga khuetšo ya dikahlolo tša go gagaba.
117 Yo mongwe wa badiredi ka kgonagalo o tla e topa, mo
metsotsong e se mekae, go dikahlolo tše di tlago. Gomme ke a
holofela ba a dira, go le bjalo, pele, kahlolo ye e tlago.
118 Gobane, lefase ka moka le komana, le a roromela. Setšhaba
se sengwe le se sengwe se a roromela. A ga le nagane gore
Russia ga e roromele, le yona. United States le dihlakehlake di
a roromela. “Ke mang a yago go lahlela pomo yela ya mathomo
ya athomo?” Ge e dira, e ka no lahlela selo ka moka go tloga
madulong, gomme ya se be…yo…Pomo ya khopalete, go ka
reng ge di se kae tša tšona di lokolotšwe? Fao go ka se be le ge e
ka ba ntšhi goba khunkhwane sefahlegong sa lefase ye e šetšego.
119 Gonabjale e ka diatleng tša ba babe, ba go tlala sebe, banna
ba go tlemelwa hele. Gomme boyo bja gago bja leeto le la lefase,
ke rile, leeto la lefase, bo tlogetšwe diatleng tša banna ba babe
le badiradibe. Bokaone o šetše fao boyo bja soulo ya gago bo
tshepišeditšwego. Ge e se ya tshepišetšwa go leba Legodimong
le go leba go Modimo, retologa bošegong bjo, ka pelo ya gago
yohle, gomme o se dumelele ngwaga wa kgale go feta ntle le ge
o retologela go Modimo. Ka gore, bofihlo bja gago bja lefaseng
bo beetšwe ka diatla tša ba babe, le ba bašoro, ba dipelo tša
go tonya, banna baganamodimo. Fao ke mo mmele wa gago—wa
gago o beakanyeditšwego. E ka ba eng ba nyakago go e dira ka
wona bjale, seo se a go fetša. Modimo eba le kgaogelo!

120 Gomme Modimo, ka go kgaogelo ya Gagwe ya go ratega, a
romela maswao, le matete, le mehlolo, le se sengwe le se sengwe,
le go rera Ebangedi, gomme batho kgafetšakgafetša le retollela
sefahlego sa lena go…kgole go tloga go Lona. Gona o ka letela
bjang e ka ba eng gape eupša kahlolo? O swanetše go e amogela.
121 Gomme monna yo motee a fodišitšwe go repha ditho, gomme
naga ka moka ya sokologela go Kriste!
122 Gomme mo fao re nago le dikgoši, le babuši, bakgoma, le
banna ba khongrese, le se sengwe le se sengwe gape; ditlaišego, le
malwetši, le go hwa le go feta, le go ba bona ba tsogela bophelong
gape, gomme setšhaba se no kwera le go e sega. Gona re bile le
eng e šetšego eupša kahlolo?
123 Oo, ngwanešu, ge go kile gwa ba le nako yeo Modimo a
phafošago batho ba Gagwe, ke lehono. Ngwaga wo o tlago wo, a
nkeModimo a tlotše badiredi ba Gagwe, boka dikgabo tša mollo,
ka gore le kamatšatšing amafelelo, le dinako tša go tswalela.
124 Lebelelang fa. Monna yo wa go swana o tla tlase…Go bile
le mosetsana a bitšwago Tabitha, seo se rago “Doroka,” o hwile
ge a be a le tlase kua. Gomme Petro o be a le godimo ka Jopa.
Ba rometše godimo le go mo tšea, le go mo tliša tlase. Gomme o
sepeletše ka gare mo a bego a robetše, setopo. A bea batho bohle
ntle, gomme a khunama fase le go rapela. Gomme ge a dirile, o
ile godimo le go swara seatla sa gagwe, le go mo phagamišetša
godimo. Gomme o be a fodile gape, a phela.
125 Gomme hlokomelang se se diregilego. “Gomme gwa
phethega, gore o ile a dulamatšatši amantši.” Feela pele ga fao:

Gomme go tsebilwe go kgabola Jopa yohle; gomme ba
bantši ba dumetše goMorena. Ba bantši ba dumetše!

126 Gomme, lehono, ba tla re, “Ke a belaela ge eba o be a hwile
le gatee, goba aowa. O be a no ba ka go—ka go kidibalo goba se
sengwe boka seo. Ga ke dumele ka go selo se sebjalo.” E hlaloše
yohle! Ge o hlalošaa ka sa kagodimogatlhago, go tšwa Beibeleng,
o hlaloša yena Modimo yo o mo rapelago. Nnete, o a dira. Ke
Modimo wa kagodimogatlhago. Go lokile.
127 Bjale, eupša, go emiša baapostola ba? Ngwanešu, ba be ba
na le Jesu. Ba be ba sa kgathale se e ka ba mang a se boletšego.
Ba ba biditše godimo fale nako ye nngwe gomme ba ba boditše
gore matšatši a mehlolo a be a fetile. Gomme ba ba hwipintše le
go ba bea ka kgolegong, le go ba boloka bošego bjohle, gomme
mosong wa go latela ba ba bea ka kahlolong. Gomme, ba tla go
hwetša, ba be ba sa tsebe selo le banna ba go se rutege. Eupša ba
ba hlokometše, gore ba be ba na le Jesu.
128 Ba lesitšwe gore ba tloge, ga se ba ke ba ya ka kua
gomme ba rerišana le siminari gape. Ba ile ba ya go batho ba
gabobona. Gomme ge ba etla mmogo, ba hlatholla seMorena a se
dirilego, ba kgobokane mmogo le go rapela thapelo ye, “Morena,

gobaneng ba dirile…” Ke go phethagatša se se boletšwego ke
moprofeta, ka nnete, “Gobaneng bahetene ba befetšwe, gomme
batho ba eleletša selo sa lefeela?” Ba rile, “Ka therešo re fe
maatla, ka go otlolla seatla sa Ngwana yo Mokgethwa wa Gago
Jesu, go fodiša balwetši, le maswao le matete a ke a dirwe.”
Gomme ge batho bale ba rapetše ka mmero o tee ka lefelong lela,
moago o ile wa šikinywa,moo ba kgobokanegommogo.
129 Se re se hlokago bošegong bjo ke ya botee, kopano ya thapelo,
moo re itlemago renabeng mmogo ka pelo e tee e bjalo le mmero
o tee, le go rapela thapelo e bjalo ka yeo, gona re tla ba le nako
ye nngwe ya go šikinya. Amene.
130 Hlokometše. Petro, a kilego a ba mogani waMorena, a kilego
a se Mo dumele, goba a Mo ganne; gomme o ile ntle gomme o llile
gabohloko, gomme o tsene ka gare. Bjale o amogetše Moya wo
Mokgethwa. Mo theetšeng a rera.

Gomme go bile monna tsoko ka leina…goba, a
bitšwago Koronelio, tona ya lekgolo ya sekgao se se
bitšwago Italia,
Monna wa go ineela,…yo a boifilego Modimo le ntlo

yohle ya gagwe, gomme o file dineo tše ntši go batho, le
go rapela Modimo ka mehla.

131 A monna! Bjale, e sego, elelwang, e sego…Ebile le Montle.
Ebile e sego Mojuda. O be a le Montle, letona ya lekgolo; godimo
ga lekgolo, ke banna ba lekgolo. Eupša o be a le monna wa
go boifa Modimo. Modimo ka mehla o, magareng ga batho ba
Bantle, o hweditše banna ba go boifa Modimo.
132 Ge ke sepela lehono le go bolela le lesogana, ke rile, “Ge ke
fihla Legodimong, se sengwe sa dilo ke nyakago go di dira e be
e le go sepelela godimo le go šikinya diatla le moisa tsoko yo a
dirilego selo sa bogale.” Gomme o boletše ka yo a bego a nyaka
go mmona. O be a nyaka go šišinya seatla sa gagwe, sa dilo tša go
fapana, tša ka faoModimo a šegofaditšego batho.
133 Ge, Uria, ka morago ga ge Dafida a tšere Batseba,
mosadimogatša wa gagwe, gomme ba rometše le go mo tšea.
Gomme o be a swanetše go ba mme. Gomme o mo tlišitše ka
gare, gore a kgone go e bea godimo ga Uria. Gomme o be a
se Montle…O be a se Mojuda. O be a le Montle, gomme o be
a le Mohete, mosokologi wa bodumedi bja Bajuda. Gomme o
mmoditše go ya tlase le go dula lebakana gae, le wa gagwe wa
go ratega, mosadimogatša yo mobotse. O rile, “Modimo o a gana
gore ke tla dira selo se se bjalo ka seo, gomme areka ya Modimo
wa ka godimo ga lepatlelo la ntwa.”Gomme o ganne go e dira.
134 Gomme, ngwanešu, ge ke fihla Letagong, ke nyaka go
sepelela go Uria le go šikinya diatla tša gagwe, le go re, “Modimo
a tumišwe, ka gore bopaki bja gago bo be bo era se sengwe go nna
ka leetong la ka la lefaseng.”

135 Ke nyaka go sepelela godimo go Daniele, ke re, “O a tseba,
Daniele, ge o ile ka kua ntle le poifo pele ga ditau tšela, bopaki
bjola bo be bo era se sengwe go nna.” Ee, mohlomphegi.
136 Ke nyaka go bona moapostola, Petro, le go re, “Petro,
bošegong bjola ge o be o le ka kgolegong, gomme Morena o tlile
ka gare ka Seetša se segolo gomme sa phadima godimo ga gago,
oo, kamehla ke ratile seo. Gomme o thomile go latela Seetša sela,
gomme mojako wa bulega pele ga gago, le go go tšeela thwi ka
mekgotheng. O be o gopola gore o be o lora.” A nako!
137 Ga go ye go ba lefelo la go homola ka Legodimong, ge bohle
balopollwa ba fihla tikologong Kua, a ke yona? Go ya go ba selo
se sebotsebotse go direga godimo Kua, ge balopollwa bohle ba
etla ba matšhetša ka gare.
138 Gomme tona ya lekgolo ye še, ntlo ya Koronelio. Lebelelang
ka fao Modimo a e beakantšego bjalo! Bjale, Koronelio o be a le
monnawa go boifaModimo. O rapetše kamehla, le go fa dineo go
batho. Ga o tsoge wa dira selo sa go lokela eupša se Modimo a se
beago go rekoto ya gago. Yeo ke nnete. Gomme o rapetše, gomme
o file dineo go batho. Gomme o be a lemonna yomogolo.
139 Gomme letšatši le lengwe, ge a be a sa le ka thapelong ka
ntlong, go tlile Morongwa ka kamoreng mo a bego a le gona. A
le dumela go Barongwa? Morongwa o tlile ka kamoreng mo a
bego a le gona, gomme o rile, “Koronelio, phagama gomme o ye
tlase Jopa. Gomme o kgopele yo mongwe a bitšwago Petro, yo a
dulago ka ntlong ya yo mongwe a bitšwago Simone. Gomme o
tla go botša o dire eng.” Amene.
140 Bjale, Petro, ka nako ye, o be a sepela, ka fao a swarwa ke
tlala. E be e ka ba ka iri ya lesomepedi. Kafao, o ya godimo
ntlhoreng ya ntlo gomme a tšea kgoswane ye nnyane. O be a eya
go tšea kgoswane ge a be a sa le godimo kua, a ba letetše gore ba
lokiše matena.
141 Gomme kafao Koronelio o rometše tlase, ke lešole le banna
ba babedi ba go ineela, gomme o ba tlišitše tlase go hwetša Petro.
142 Gomme ge, Modimo, ge A romela yo mongwe go go bona, O
dira ditokišetšo pele ga nako bakeng sa selo se go direga.
143 O dirile ditokišetšo ka sepetlele, bakeng sa lesea le maabane,
le le bego le robetše kua ka leemong la go hwa, gore ba be ba
sa tsebe se e bego e le bothata. Gomme Moya wo Mokgethwa o
boletše ka kamoreng; o dirile ditokišetšo ka sepetlele, bakeng sa
pholo ya ngwana pele ebile ke fihla kua. Haleluya!
144 Ka Finland, ge mošemane yo monnyane yola a be a robetše
kua tseleng, a hwile. Gomme tatagwe le mmagwe, ba kitima go
tšwa tšhemong, ba goelela, gomme ba phetla diatla tša bona.
Modimo o beakanyeditšepele tsogo ya gagwe, mengwaga ye
mebedi pele ga nako. TumišangMorena!



BOPHELO BJO BOSAFELEGO GOMME O BO HWETŠA BJANG 19

145 Gomme, bošegong bjo, ge re sa le mo ka kerekeng ye, le go
tlaišega ka dilo tše re di dirago, Modimo o beakanyeditšepele
tsogo ya rena. Letšatši le lengwe la letago, O tla tla. Yohle e
hlamile. Gommebanna le basadi ba ba naganago ka yona, dinako
tše dingwe bareti ba opela dipina tše “Oo, go ya go ba le kopano
ka moyeng.”
146 E ka ba mengwaga ye lesometlhano ya go feta, bošegong bjo,
ke be ke eme sefaleng se fale, ka tšhate ye kgolo, ke ruta.
147 Gomme go be go le sehlopha se sennyane sa Pentecostal
se etšwa Louisville. Gomme ga se nke ka ke ka dumela go
bona batho ba bina ka tsela ye ba dirilego. Gomme go be go
le mohumagadi yo monnyane a etla godimo fa go raloka piano.
Gomme ba be ba eya go bapala ya go ikgetha, le go itia godimo
ga se sennyane…sešireletša monwana godimo ga letlapa la go
hlatswa. Gomme ba bangwe ba bona ba itia kotikoti. Ke be
ke le moswaswalatši kudu wa yona, ka fao ka gopola, “Na go
ya go direga eng?” Gomme mosadi o tla godimo go raloka ya
go ikgetha. O bapala. Mohumagadi itia godimo ga letlapa la
go hlatswa. Gomme mosetsana yo monnyane yo wa hlogo ye
pudutšwana o tabogetše ntle ga fa, mo lebatong, gomme a thoma
go bina ka Moya.
148 Gomme nna, ke dutše ka setulong sa bakweri, ke rile, “Bjale,
ke duma ge le ka lebelela seo!” Gomme ke be ke botša kereke
ya ka, go fihla bohle ba makala se ke bego ke eya go se dira ka
yona. Ke ile ka tšwelapele ke mo lebeletše, gomme ka gopola,
“Lebelela seo! Bjale, ge seo e se se sengwe! Go dira thabene go
tšwa kerekeng ya ka!” Gomme ke be ke dutše fale, ke sa tsebe
bokaonana bjo itšego. Ke be ke sa bolele selo, eupša ka pelong
ya ka ke be ke e nagana.
149 Kafao ke mo šeditše fale ge a be a bina. Gomme selo sa pele
le a tseba, ke rile, “Bjale ema motsotso. Ke a makala ge eba
mohumagadi o ne Lengwalo bakeng sa yona?” Gomme ka thoma
go nagana kaMangwalo. Ka re, “Ke kaemo go bina go thomilego
gona? Lefelo la pele, ka Beibeleng.” Yeo ke nnete. Gomme ke
naganne, “Ke eng e ba dirago ba bine?”
150 Ke bone gore bana ba Israele, ge ba tshetše Lewatle
le Lehubedu, Miriamo o lebeletše morago gomme o bone
bagapeletši bale bohle ba nweletše, o topile thamporini gomme
a thoma go bina; le go itia thamporine ye, le go kitima go theoga
leši, a bina. Gomme barwedi ba Israele ba mo latetše, ba bina.
Ke naganne, “Yeo ke phenyo.”
151 Ke bone Dafida, ge moratiwa wa gagwe a dutše godimo fale
ka morago ga sefehlamoya se, a butšwetša, a lebeletše lesogana
le lennyane la gagwe le lebotse, Dafida a eme ntle fale. Gomme
fa go tla areka, yeo Ngwanešu Graham a boletšego ka yona
nakwana ya go feta, e etla go putla thaba. Ge Dafida a e bone e

etla, o binne go dikologa le go dikologa le go dikologa. “Ka baka
la eng,” o rile, “o ntlhabiša dihlong!”
152 O rile, “Ge o sa rate seo, bogela se!” Gomme o ile go dikologa
le go dikologa le go dikologa gape.
153 Le a tseba ke eng? Modimo o lebeletše fase go tšwa
Legodimong, gomme o rile, “Dafida, o monna ka morago ga pelo
ya Ka Mong.” Yeo ke nnete.
154 Gomme ke naganne, “O a tseba, go ne selo se tee bothata ka
nna. Ga ke ne phenyo ya go lekanela, mohlomongwe.” Gomme
ke bile le go dula fale, gomme ke bile le leoto la ka la Methodist
le tibatiba. Gomme selo sa pele le a tseba…Modimo, moahlodi
wa ka! Nna, pele ke tseba se ke bego ke se dira, ke be ke le
ntle lebatong mo, ke bina go dikologa, le mosetsana yola. Yeo
ke nnete.
155 Ka gona ke rile, “Modimo, ntloše ka go setulo sa bakweri. A
nke ke lebelele go e ka ba eng ka kgopolo pele nka tsoge ka fetiša
kahlolo gape.” Amene.Modimo o dira dilo go se tlwaelege.
156 Ga ke dumele go ditšiebadimo tše ntši. Ga ke dumele go
ditšiebadimo tše ntši. Eupša ke dumela ka go la kgonthe, la
mmapale, la go tlala ka Moya, Lentšu la Moya wo Mokgethwa la
Modimo le rerwago ka maatla le tšhupetšo. Amene. Ka gore, Seo
ke selo se se mphološitšego. Seo ke selo se se ntlišitšego bokgole
bjo. Seo ke selo se se nthušitšego ge ngaka a rile ke be ke ehwa.
Seo ke selo se se mphološitšego ka iring ya lehu la ka. Seo ke
selo se se tlago go ntsoša. Gomme Seo ke selo se ke tla yago
Legodimong ka sona. Ge nka tsoge ka fihla Kua, ke tla swanela
go ya ka Lona; gobane ga ke tsebe selo gape eupša Lona gomme
ga ke nyake go tseba selo gape eupša Leo. Yeo ke nnete.
157 Tseba Jesu, gomme Yena a bapotšwego, gomme seo ke ka
moka. Ge A bapotšwe, gona go bapola nama ya ka le ya Gagwe,
gomme ke hwile go dilo tša lefase. Gobaneng! Amene!

Le a tseba, ke ba wa bodumedi. Ke thoma go ikwela ka
tsela yeo.
158 Hlokomelang, šeba ba be ba le. Nna, a nako! Kopano ya go
makatša ba bego ba na le yona! Koronelio o rile, “Bjale eya tlase
kua gomme o kgopele yo motee a bitšwago Petro.” Gomme o
rile…Ga se ka ke ka kwa ka yena pele.
159 Gomme Petro godimo kua, a gopola, “Morena, ke tla tšea
kgoswane ye nnyane feela pele ke eja matena. Ke swerwe ke tlala
le go lapa.”
160 Gomme ge a robetše fale, o wetše ka go mantladima.
Lengwalo le bolela bjalo. Gona, ke a dumela o wetše ka go
mantladima, a ga le? Gomme ge a dirile, o bone lephephe le etla
fase, lohle le tletše dilo tša go gagaba. Gomme Segalontšu se rile,
“Tsoga, Petro. Bolaya gomme o je.”

161 O rile, “Aowa,Morena. Ke nnaMojuda. Ga se gona sa ditšhila
goba sa go tlwaelega se kilego sa ke sa ya kamolomongwa ka.”
162 O rile, “O se bitše seo tšhila se ke se dirilego go hlweka.” O
rile, “O a tsoga.” O rile, “Go na le yo mongwe o go letile, tlase mo
kgorong.Gomme eya pele, o se belaele selo.Mo latele.” Amene.
163 Bjale, Petro, le ditsela tša gagwe tša tlhwekišo, le a tseba. O
bile mohuta wa go ba le maemo tsoko go dikologa batho, kafao
o ile a swanela go šetša se a se jago. O be a le Mojuda. O be a
godišitšwe, mo—mo Mopresbyterian wa go gagamala, le a tseba,
goba se sengwe, gomme o ile a swanela go šetša se a bego a se dira
ka lebaka la taba ya kereke ya gagwe.
164 Kafao Morena o rile, “O latela bona Bantle, e sego go neela
šedi ye e itšego go se se dirilwego, goba eng kapa eng. O ya pele
godimo kua.”
165 Gomme ge a ile godimo ntlong ya Koronelio, tsela thwi,
Koronelio o kgobokeditše batho ba gabo bohle tikologong.
Gomme o mmoditše ka fao a bonego Morongwa. O rile, “Bjale,
Petro, ke—ke go rometše.”
166 Gomme ge Petro a fihla godimo kua gomme a thoma go rera,
“Ge Petro a sa bolela mantšu a, Moya wo Mokgethwa wa wela
godimo ga bona,” gomme bohle ba ile ba tlatšwa ka Moya wo
Mokgethwa, ba thoma go profeta, ba bolela ka maleme, le go ba
le nako ye botse. O rile, “A re ka thibela meetse?” Bjale, ba ba
amogetše Moya woMokgethwa pele ba kolobetšwa. Gomme o ba
laetše go kolobetšwa Leineng la Morena Jesu. Gomme Petro a
dula le bona matšatši a a itšego.
167 Yeo ke Kereke ya boapostola, e sepela ka Moya, kae kapa kae
Modimo a boletšego. Petro o dirile ntle le matena a gagwe. Petro
o ile tlase, go latela Morena.
168 GommeModimo a ka tsoge a hwetšamonna le basadi lehono,
ka tabarenekeleng ye, e ka ba kae gape, yo a ka se išego šedi
go se se diregago go ba dikologa, eupša ba ineela bonabeng go
Morena, bjalo ka ngatana ya motho ka motho, Modimo o tla
etapele monnawa go swana lehono, yo Amo etetšegogopele nako
yela. O netefatša gore O na le rena. Se re se hlokago lehono ke
bja go kokobela, bophelo bja go ineela. Ipoetše wenamong. O se
ipitlaganye wenamong morago. O se ke wa dira selo eupša go
hlahla thwi ka Moya wo Mokgethwa. Se Moya o rego dira, dira
ka pela. O se re, “Gabotse, ke tla leta le go hwetša se se se lego,
gomme seo ke sona.” Se Moya wo Mokgethwa o rego dira, eya
o se dire!
169 Go ka reng ge nkabe ke se ka ya Finland ge Moya wo
Mokgethwa o mpileditše godimo fale? Go ka reng ge nkabe ke
se ka ya sepetlele maabane, moo lesea le lennyane lela le bego le
robetše fale le ehwa; ke be ke se ka ya?

170 Ke, “Go obamela go kaonana go phala sehlabelo.” Dira se
Moya wo Mokgethwa o rego dira. Se re se hlokago bošegong bjo,
ke go lokolla dikgopolo tšohle tša rena tše nnyane tša kgale tša
go pitleletša, le go dumelela Moya wo Mokgethwa…O rutilwe
fa. O tseba se se lokilego le sa phošo.
171 Eupša se o se hlokago bošegong bjo ke mokgobo wo mogolo
bogolo wa go tlala wa lerato la Modimo o tšholletšwe ntle ka
pelong ya gago; diphapano tšohle di hlatswitšwe. E bitlele le
ngwaga wa kgale, ge o feta. E lese e tloge. A re thomeng bophelo
bjo boswa, mathomo a maswa. O ka se kgone…Ge o šetše o
tswetšwe ka Mmušong wa Modimo, o šetše o na le Moya wo
Mokgethwa ka go wena, selo se nnoši o swanetšego go se dira
ke go ripa go tlemologa go tšwa go dilo tše tša lefase tše di go
swerego fase. O rile, “A re beeleng thoko boima bjo bongwe le
bjo bongwe, le sebe se se re nyamišago gabonolo; gore re ke re
kitime ka kgotlelelo, bophelo, lebelo le le beilwego pele ga rena.”
Bahebere, tema ya 12. Beelang thokomaima!
172 A le ka eleletša banna ba bohlale ba etla go bona Jesu? Ke
tla no tšea terama ye nnyane lebaka la motsotso. Ke kgona go
bona…Ba re banna ba bararo ba bohlale. Re tla no re go bile
ba bararo. Jim, John, le George, re tla re maina a bona a be a
le. Gomme ba tla go bona Jesu. Gomme ke kgona go ba bona
bohle ba eba komana go sepela. Re tla tšea moisa yo Jim. Ka
kgonthe ke monna. O a kitima le go botša mosadimogatša wa
gagwe, o rile, “Mosadimogatša, o a tseba ke eng? Ke bone naledi,
kafao ke swanetše go ya.” Gomme kafao o ya godimo gomme o a
phutha, go ya.
173 Seo ke se e lego bothata ka batho lehono. Ba leka go laiša, go
ba Mokriste. Ge go na le e ka ba eng o e hlokago, ke “go laolla,”
go baMokriste. O ne dilo tše dintši kudu di lekeletše bjale.
174 “Mama!” O re, “Bjale, mme, o a tseba, nka se kgone go ya
pele ntle le ge ke tšere tafola ya ka ya karata,” kafao o lekeletša
yeo godimo ga kamela. “Gobane, le a tseba, bašemane ba bangwe
ba be ba ka se thabele ke eya mmogo ge ke be ke se ne tafola ya
ka ya karata mmogo.”
175 Dilo tšohle tše dingwe tše dinnyane tše tšeo di go thibelago.
Gomme o na le lepokisi le lennyane la boikholanoši, o swanetše
go lekeletša leo godimo, le lona. Gomme o swanetše go lekelela
ala leleme gonnyane, go loma ditethe gannyane, gannyane ga se,
sela, go se lekeletša godimo ga kamela.
176 Gomme selo sa pele le a tseba, o tabogetše godimo, go
haralala godimo ga kamela ya kgale, a re, “Etlang pele bjale! A
re yeng!” Kamela ya kgale ga e kgone le go šutha. O šilagantšwe
fase kudu go fihla a kobamile leoto, go nyakile.
177 Gomme ka mehla o a raga le go belaela ka kereke ya gago o
yago go yona, gomme mohlomongwe ke wena o laišitšwe kudu
go fihla e sa kgone go kitima. Seo ke se e lego taba. O hloka go

laolla, go hlapa, go hlweka, go loka. Amene. Bothata ke eng ka
nna? Hlokomelang. Seo ke se e lego sona.
178 Ke kgona go bona ba bangwe ba eya, ba sepelela pele.
Gomme selo sa pele le a tseba, o ile tlase le go lebelela naledi yela
gape. Gomme kafao, selo sa pele, o thoma go lahlela ditafola ka
tsela e tee, le go laiša ka tsela ye nngwe.

Mosadimogatša o rile, “O ya kae, John?”
179 O rile, “Ke beela thoko boima bjo bongwe le bjo bongwe bjoo
bo nnyamišago gabonolo. Gore, ke swanetše go kitima lebelo le
ka kgotlelelo. Ka gore kgoro ke ya go otlologa gomme tsela ke ye
tshese, eupša ke ba ba sego nene ba ba tlago go e hwetša.” Go na
le sekgoba se nnoši sa gago le Jesu. Ga go yo mongwe gape a ka
kgonago go ya go kgabola. Amene.
180 O rile. Ke kgona go mo kwa a re, “Gabotse, lebelela, o lebetše
khamphase ya gago.”

“Ga ke hloke khamphase ye e itšego.”
181 “O lebetše grata ya seminari ya gago. O lebala bachelor
ya gago ya mathomomayo le dilo tšohle tše dingwe tše tšeo o
lekelelago go tšona.”

O rile, “Theetša. Ga ke hloke khamphase ye e itšego.”
“O ya bjang gona?”

182 O šupile godimo go naledi, o rile, “Ke ya ka tsela ye e
filwego ke Modimo. Modimo o mphile naledi go e latela, yeo e
tla ntšeelago go Kriste.”
183 Gomme bošego bofe? Ga re hloke e ka ba bofe bjo bogolo, go
tsena sekolo go gotelele, le sohle se. Re nyaka go ya ka tsela ye
e filwego ke Modimo. Gomme tsela ye e filwego ke Modimo ya
letšatši le ke kolobetšo ya Moya woMokgethwa, le go hlahlwa ke
Moya woMokgethwa, ke barwa baModimo. Seo se tla go tliša go
bofihlo bja gago. Beela thoko boima. Beela thoko se sengwe le se
sengwe gape. A re yeng morago go letšatši la baapostola. Motheo
wa rena o na le nnete.
184 Modimo o e netefaditše go rena, ka maswao, le matete, le
diswantšho, le se sengwe le se sengwe gape. O netefaditše gore
O na le rena.
185 Gomme go dikologa lefase, Ebangedi ye ya letago ye maatla
e swieletše dikete tše milione tše makgolotlhano ka Mmušong
wa Modimo, ngwaga wa go feta. Kereke ya Pentecostal e latetše
kereke ye nngwe le ye nngwe e bego e le lefaseng ngwaga
wa go feta, ka go ditshokologo, milione tše makgolotlhano ba
rekotilwego. Haleluya! Molato ke eng? Ke selo sa maatlamaatla
kudu se lego lefaseng lehono. Eupša diabolo o tsene magareng ga
bona le go ba matlola go tloga ka go sehlopha se sennyane se, le
sehlopha se sennyane sela, le sehlopha se sennyane se, go ba dira
ba kgakgane seng sa bona.

186 Ge ba ka tsoge ba lebala boikholanoši bja bona le phapano ya
bona, gomme ba tšoena diatla tša bona mmogo, dipelo tša bona
mmogo, bjalo ka batee, Mileniamo o tla tsena ka gare. Seo ke
se re se hlokago bošegong bjo, mogwera, le go tla mmogo. Seo
ke se Tabarenekele ya Branham e hlokago go se dira. Seo ke se
dikereke tšohle di hlokago go se dira, ke go tla mmogo bjalo ka
kopanelo e tee, bjalo ka motho ka motho o tee, ka go Kriste Jesu,
lesea le leswa la go tswalwa, le go sepela ye ya go otlologa, tsela
ye tshesane, “Re lebelele mothomi le mofetši wa tumelo ya rena,
Jesu Kriste.”

187 Lebelelang fa. E sego go emela tabarenekele ya rena le
Dithuto tša yona, le go ya pele, eupša ke bolela se, bagwera
barategi ba ka. Le puruputša lefase e ka ba kae le nyakago,
gomme re bolela se ka go ikgantšha, e sego go ikgantšha ka
selo eupša Jesu Kriste Morwa wa Modimo. Eupša lebelelang se
Modimo Ramaatlakamoka a se diretšego kereke ye nnyane ye.
Retologa go dikologa gomme o lebelele, ge o rata go dira. Thwi
go tšwa go kereke ye mo, go thomile tsošeletšo ye kgolo ye yeo e
swietšego lefase ka moka. Gomme yeo ke nnete. E lebeledišiše,
gomme o bone ge eba ga se yona. Modimo o ne rena. Ka leratong
le kgaogelo ya Gagwe, lebelela ka fao A re fodišago ge re babja.
Lebelelang ditaba tša kankere, le difofu, difoa le dimuma, le se
sengwe le se sengwe gape seo A se fodišago magareng ga rena,
mogohle. Ka gona, o be a rata go lekanela go tla tlase bakeng
sa kgonthišišo ya saense, go bea tumelelo ya Gagwe godimo ga
kereke, o bile le seswantšho saGagwe se tšerwe le rena. Amene.

188 Moo, baswaswalatši, ba tla swanela go tswalela molomo wa
bona le go gatela morago, le go re, “Ga ba kgone go bolela selo
ka Yona.” Amene.

189 Ke thabile kudu bošegong bjo, gore ke yo mongwe wa bona!
Ke thabile kudu go baMokriste. Ke thabile kudu gore ke phela fa
magareng ga batho ba ba dumelago ka go mosepelo wo mogolo
wo. Yoo…Ke letela fao go ba diphapano tše nnyane. Ke rena
batho. Eupša, ka kokwane, ke rena batee. Therešo. Re batee.
Mmogo re a ema, bjalo ka ngata e tee ka go Jesu Kriste. Modimo
o re šegofaditše le go re fa dilo tšohle tše tša gomakatša.

190 E no nagana, ka fao ke—ke bego nka se kgone go ba mo
nnamong, bošegong bjo, ge nkabe e be e se bakeng sa Morena,
ge dingaka tše kaonekaone di rile nka se kgone go e dira. Eupša
NgakaKgolo o tlile tlase gomme a re, “Yohle e ka diatleng tšaKa,
gomme o tla e dira.” Ke Mo dumetše.

191 Kgaetšedi Weaver o dutše bjang fale? Bjalo ka sekelethone
se dutše ka go setulo sela sa bagolofadi, ge ba mo kgokološeditše
godimo fa go kolobetšwa Leineng la Jesu Kriste; ngaka o mo file
go fihla mosong, go phela, ka kankere e mo ja, e ka ba mengwaga
ye šupa goba seswai ya go feta. Šo yena bošegong bjo le rena.

192 Ke ba bakae gape nka go ba bitša, bao ba sepeletšego ka gare
le ka ntle ga mejako ye fa, bao ba tlilego ka gare fa, digole, le
bahlokofatšwa, le balwetši, le digole, le dihlotša, difofu, le se
sengwe le se sengwe gape, se fodišitšwe. Feela ka go lebati le
lennyane le fa, bjalo ka hlatse bja tsogo yaMorena JesuKriste!
193 Re swanetše go ba eng? Tabarenekele ye ya Branham e
swanetše go ba eng? E swanetše go ba ntloseetša ye e dutšego
ka go le lengwe la mafelo a leswiswiswiswi kudu a lefase,
Jeffersonville. Ge go kile gwa ba le lefelo leo le hlokilego
Ebangedi, ke Jeffersonville. Yeo ke nnete.

“Eupša a selo e ka ba sefe se sebotse se ka tšwago
Nasaretha?”

O rile, “Etla gomme o bone.” Yeo ke nnete.
194 Mafelo a leswiswi! Ga re hloke mabone nakong ya mosegare.
Re a hloka ge go le leswiswi. Fao ke mo Modimo a romelago
Seetša, ke ka mafelong a leswiswi. Go bothata ka maatla…
Bonolo go ya moo se sengwe le se sengwe se yago go thelela.
Eupša mo a kitimago ka maatla, moo mafelo a leswiswi a lego,
mafelo a makgwakgwa!

A ke swanetše go rwalelwa gae Legodimong,
Godimo ga mpete wa matšoba wa bonolo,
Ge ba bangwe ba lwele go thopa sefoka,
Gomme ba sesile go kgabola mawatle a madi?

195 Thwi fa moo batho ba hlothanago le diphapano, le dilo boka
tšeo; bahetene ba dikete tše lekgolo masomenne ba a hwa letšatši
le lengwe le le lengwe, gomme ba ya go kopana le Jesu, goba go
ya go kopana le Modimo wa toko le go botega, ntle le go tseba
e ka ba eng ka Yena. Dikete tše lekgolo masomenne di a hwa
letšatši le lengwe le le lengwe, palo ya lehu la bahetene ba ba sego
ba ke ba kwa Leina la Jesu Kriste, ba a hwa letšatši le lengwe
le le lengwe. Gomme re ngangana ge eba re Presbyterian goba
Methodist, goba aowa. A kgobogo! A dihlong!
196 Se re se hlokago ke pono. E sego go lebelela thwi tlase mo
mafelelong a nko ya gago. Lebelelang ntle kuamafelelong a tsela.
Ge ke nagana ka lehono, se, sela, goba se sengwe, ke tla phelela
letšatši. Eupša ke phela bakeng sa Bokagosafelego, bakeng sa se
sengwe ntle mošola, se sengwe seo Modimo a se beilego, gomme
ke swanetše go ya go kopana le sona letšatši le lengwe.
197 Ke tšere nako ye ntši kudu; metsotso ye lesome. [Ga go selo
go theipi—Mor.]…kamogauwaModimo le thušo yaModimo.
198 Go bile le mengwaga ye mebedi yeo ke Mo kgopetšego
se sengwe, gape le gape. Ke Mo kgopetše mengwaga ye
lesometlhano, bakeng sa se sengwe, gommemafelelong Omphile
sona. Gomme ke tla be ke kokota lebating la Gagwe, ge eba ke
phela ngwaga wa go latela, ge eba A sa mphe sona ngwaga wo,
le a bona, bakeng sa selo se seo ke se kgopetšego. Ke bakeng

sa Letago la Gagwe, se sengwe seo nka kgonago go Mo direla
mošola. O tla no dumelela se go nna, gona nka kgona go ya
ntle mošola le go Mo thopela disoulo, bokaonana gannyane
nthathana, go tiatii gannyane ka tseleng. Gomme ke a rapela
gore O tla e dira. Yeo ke thapelo ya ka go Yena.
199 Gomme bopaki bja ka go lena, gore, ge le ka no nthapediša le
go ntshwarela pele ga Gagwe, ka thapelo, gona nka ya pele. Nka
kgona bjang go dira selo se tee, ga go kgathale se se tla diregago,
ge ke be ke se ne yo mongwe go ntumela? Le no ba bontši bja
yona bjalo ka ge ke le, goba e ka ba mang gape a lego. Le bontši
bja yona. Ga go kgathale se re tla se dirago, ge re ka rera, se re tla
se bolelago; ge go se yo motee go se dumela, gona ga go selo se ka
kgonago go dirwa. Yeo ke nnete. Ke go palelwa gohle, ga se gona
se ka go dirwa, ntle le ge re etlammogo gomme re dumelana seng.
Ke dumela go lena gomme le dumela go nna. Gomme, mmogo, re
dumela go Modimo, gomme re a dumela gore Moya wa Gagwe o
tla re etapele.
200 Bjale, Ngwanešu Funk, a o tla godimo? O swere lesea
bjale; bjoo ke boitshwarelelo bja gago. Ngwanešu Wood, ke
a thanka o kgauswi gona. [Ngwanešu Wood o re, “Ngwanešu
Jackson.”—Mor.] Go lokile, gomme o thwetše Ngwanešu Jackson.
Kafao ke a thanka Ngwanešu Jackson o tla be a le kgauswi.
Morena a šegofatše Ngwanešu wa rena Jackson, yo a tlago
kgauswi.
201 Morena a le šegofatše. A le—a le rata Morena? Ke nyaka
go bona diatla tša lena. A le rata Morena? [Phuthego e re,
“Amene.”—Mor.] Go lokile.
202 Kgaetšedi Gertie, etla mo motsotso feela. Ke nyaka o opele
e tee le nna. Yo mongwe le yo mongwe gape o a opela. Ke ya
go leka. Ke makgwakgwa ka mo nka kgonago go ba, gobane ke
na le mokgohlwane wo mobe, gomme ke…se sengwe, hlogo ya
ka, eupša ke nyaka le nthuše go opela pina ye botse ye ya kgale.
Gomme mphe sekgonyo sa…se sengwe. Ga ke tsebe ke eng.
Eupša, ga ke tsebe ke eng. E no mpha mohuta tsoko wa noute,
gobane ke nyaka go opela, E Rotha Madi, le lena bohle. Ka gore,
Ebangedi ye ke e rerago, E rotha ka madi. A ga le e dumele? Go
lokile, yo mongwe le yomongwe, mmogo bjale.

Wa mathomo go hwela polane ye ya Moya wo
Mokgethwa,

E be e le Johane Mokolobetši, eupša o hwile
boka motho;

Morago go tlile Morena Jesu, ba Mmapotše,
O rerile gore Moya o tla phološa batho go tšwa
sebeng.

E tšwelapele e rotha madi, ee, e rotha madi,
Ebangedi ye ya Moya wo Mokgethwa e rotha
madi,

Madi a barutiwa ba ba hwetšego Therešo,
Ebangedi ye ya Moya wo Mokgethwa, E rotha
madi.

Eupša moraqgo ba kgatlile Stefano ka
maswika, o rerile kgahlanong le sebe,

O ba dirile ba befelwe kudu, ba phobeditše
hlogo ya gagwe ka gare;

Eupša o hwile ka Moyeng, gomme o neetše
moya,

Gomme o ile go tšoena ba bangwe, lešaba lela
la go fa bophelo.

E tšwelapele e rotha madi, ee, e rotha madi,
Ebangedi ye ya Moya wo Mokgethwa e rotha
madi,

Madi a barutiwa ba ba hwetšego Therešo,
Ebangedi ye ya Moya wo Mokgethwa…

Oo, fao go Petro le Paulo, le Johane
mokgethwa,

Ba gafile maphelo a bona gore Ebangedi ye e
kgone go phadima;

Ba hlakantše madi a bona, boka baprofeta ba
kgale

Gore Lentšu la Modimo la therešo le kgone go
bolelwa ka potego.

E tšwelapele e rotha madi, ee, e rotha madi,
Ebangedi ye ya Moya wo Mokgethwa e rotha
madi,

Madi a barutiwa ba ba hwetšego Therešo,
Ebangedi ye ya Moya wo Mokgethwa e
tšwelapele e rotha madi.

Theetšang se bjale:

Go na le disoulo ka tlase ga aletara, di a
goeletša, “Botelele gakaakang?”

Gore Morena a otle bale ba dirilego phošo;
Eupša go ya go ba ba bantši ba tla neelagomadi
a bophelo bja bona

Bakeng sa Ebangedi ye ya Moya wo
Mokgethwa le lefula la yona le lehubedu.

A re emeng bjale.

E rotha madi, ee, e rotha madi,
Ebangedi ye ya Moya wo Mokgethwa, e rotha
madi,

Madi a barutiwa ba ba hwetšego Therešo,
Ebangedi ye ya Moya wo Mokgethwa e rotha
madi.

203 A ga wa thakgala o yo mongwe wa bona? Ke mohuta ofe wa
Ebangedi? Ebangedi ya go swana ye e filwego bona, maswao a go
swana, matete a go swana a latela, Pilara ya Mollo ya go swana,
Morena Jesu wa go swana, phodišo ya go swana ya balwetši,
maatla a go swana a Moya, se sengwe le se sengwe se sepelela
thwi pele. Tlhomaro ya go swana e etla.

Ebangedi ye ya Moya wo Mokgethwa e rotha
madi.

Bohle mmogo bjale.
E rotha…

204 Retologa go dikologa gomme o šišinye diatla le yo mongwe,
gomme o re, “Tumišang Morena!”

…rotha madi,
205 Haleluya! A ga se wena Ngwanešu…?…Tumišang
Morena!…?…Amene.

…e rotha madi,
Oo, madi a barutiwa ba ba hwetšego Therešo,
Ebangedi ye ya Moya wo Mokgethwa e rotha
madi.

Oo, ka mo ke ratago Jesu,
Oo, ka mo ke ratago Jesu,
Oo, ka mo ke ratago Jesu,
Gobane O nthatile pele.

A re e opeleng kudukudu bjale. Phagamišetšang diatla tša
lena godimo.

Oo, ka mo ke ratago Jesu,
Oo, ka mo ke ratago Jesu,
Oo, ka mo ke ratago Jesu,
Gobane O nthatile pele.

206 Tate wa rena wa Legodimong, re a Go leboga bošegong
bjo bakeng sa Morena Jesu Kriste, bakeng sa Maatla a Gagwe,
bakeng sa lerato la Gagwe. Gomme go tseba, gore, ka go le legolo
le, la go hlomphega letšatši le re phelago ka go lona, ge baprofeta
ba kgale ba bonepele letšatši le le go fa ditaelo mabapi le lona, ba
bolela gore ka fao gore “batho ba tla ba hlogothata, monagano
wa godimo, barati ba maipshino go feta barati ba Modimo; ba na
le sebopego sa bomodimo, eupša ba tla gana maatla a bjona.” Ge
a rile, “Go tla ba le bakweri ka matšatšing a mafelelo, gomme ba
tla dirametlae, le go nyefola.”Gomme re phela ka go lona, Tate.
207 “Mo letšatšing leo, dikoloyana di tla tobatoba ditseleng tše
phaphathi. Di tla kitima bjalo ka legadima. Di tla bonala bjalo
ka dithotše.” Tšohle tše, seprofeto se segolo, se a phethagala!
208 Ge Jesu a rile, “Maphotho a phulawatle a be a tla kgaola
mabopo, godimo le fase mabopong a lewatle. Gomme ge maswao
amagolo le dimaka di tla tšwelela ka magodimong godimo, bjalo

ka dipiring tša go fofa le dilo. Ka baka la maswao a, go tla dira
lefase go boifa le go roromela. E tla hlola ditšhišinyego tša lefase
mafelong a go fapana, le mekgwa yohle ya dilo; le nako ye thata,
le tlalelo magareng ga ditšhaba.”
209 Gomme O rile, “Ka letšatšing leo, gore Israele e be e tla
khukhuša.” Haleluya! Naledi yela ya ntlha tše tshela ya kgale
ya Dafida e a phaphasela godimo ga Jerusalema, bošegong
bjo, lekga la mathomo lebaka la mengwaga ye makgolo a
masomepedi tlhano. Ditšhaba di a thubega. Mohlare wa mogo
o a khukhuša!
210 Mehlare yohle ye mengwe e hloga mahlogedi a yona. Ye mebe
e hloga mahlogedi a yona. Boroma bo tšweletša lehlogedi la
bjona. Bokomonisi bo tšweletša lehlogedi la bjona.
211 Gomme Kereke ya Gago e tšweletša lehlogedi la yona. Nako
ya seruthwana e a tla. Oo, Mong yo mogolo wa Bophelo, tsoga ka
phodišo ka diphegong tša Gago, Morena. Gomme efa bahlanka
ba Gago maatla ohle le maswao, go otlollela pele seatla sa
Ngwana yo Mokgethwa wa Gago Jesu, go dira mehlolo le go dira
maswao, le go rera Ebangedi go fihla bofelong bja lefase. E fe,
Morena.
212 Šegofatša kereke ye nnyane ye. Šegofatša modiša wa yona,
Morena, ngwanešu wa rena wa go ratega. Šegofatša bohle bao
ba amanago fa le rena. Bohle bao ba bitšago go Leina la Gago,
mogohle go dikologa lefase. Thuša, ngwaga wo o tlago wo,
Morena, re thuše go ba ba bakaonekaone bakeng sa tirelo ya
Gago. Tloša bolwetši magareng ga rena. Gomme re tlotše ka
MoyawoMokgethwa. Tloša kganyogo, tloša kgogakgogano, tloša
mona, tloša se sengwe le se sengwe e sego sa bomodimo, kgole go
tloga go rena. Gomme a nke go bolelwe ka rena, gore re bana
ba Gago, “Toropokgolo ye e dutšego godimo ga thaba, ye e ka se
kgonego go utwa.” E fe, Tate.
213 Re šegofatše, gomme re lebalele tša kgale tša rena. Gomme a
nke re bolele, bjalo ka Paulo, “Go lebala dilo tšela tše di fetilego,
re gatelela gommarakawa pitšo ya godimo ka goKriste.”
214 Morena Modimo, nthome kae kapa kae O ratago. Ke loketše
go ya, go dira taelo ya Gago nako efe kapa efe.
215 Re lebalele, ke re, gape. Gomme hlwekiša kereke ye go
tlhompho ya Leina la Gago le letago, le batho ka go yona. Ka
gore re e kgopela Leineng la Jesu. Amene.
216 Le ka dula bjale. Morena a le šegofatše.

Oo, gabotse, go ya go ba le kopano
sebakabakeng,

Monateng, pele le pele;
Ke ya go kopana le wena, go kopana le wena
godimo Kua

Ka Legaeng lela bokagodimo ga godimo;

Moopelo wo mobjalo le tla o kwago, ga se wa
tsoge wa kwewa ka tsebe ya go hwa,

E tla ba letago, ke a bega!
Ka gore Morwa wa Modimo Mong, e ba Yena a
hlahlago

Ka kopanong yela ka sebakabakeng.

Oo, go ya go ba le kopano sebakabakeng,
Monateng, monateng pele le pele;
Ke ya go kopana le wena, go kopana le wena
godimo Kua

Ka Gae mošola wa lefaufau;
Moopelo wo mobjalo le tla o kwago, ga se wa
tsoge wa kwewa ka tsebe ya go hwa,

E tla ba letago, ke a bega!
Ka gore Morwa wa Modimo Mong, e ba Yena a
hlabeletšago

Ka kopanong yela ka sebakabakeng.

Le kwele ka Moshe yo monnyane ka
lehlakanokeng,

Le kwele ka ga Dafida wa go hloka poifo le
seragamabje;

Le kwele kanegelo e bolelwa ya Josefa wa go
lora,

Le ka Daniele le ditau ka mehla le a opela.
Oo, go na le ba bantši, ba bangwe ba bantši ka
Beibeleng,

Gomme ke hlologela go kopana le bona bohle,
ke a bega!

Pele le peleMorena o tla re dumelela go kopana
le bona

Ka kopanong yela ka lefaufaung.

Fao go ya go ba kopano ka lefaufaung,
Monateng, monateng pele le pele;
Re ya go kopana le wena, re go dumediša
godimo Fale

Ka Legaeng lela bokagodimo ga godimo;
Moopelo wo mobjalo le tla o kwago, ga se wa
tsoge wa kwewa ka tsebe ya go hwa,

E tla ba letago, ke a bega!
Ge Morwa wa Modimo Mong a tla ba Yena a
hlabeletšago

Ka kopanong yela ka lefaufaung.
217 A ga le e rate? Nna! Go ne yo Motee ke nyakago go kopana le
yena, ka godimo ga tšohle, yoo ke Jesu. A ga le? Go no go dira o
ikwele o thakgetše kudu, o hlwekišitšwe kudu, o hlwekile kudu.
A ga o no ikwela ka tsela yeo? Go no swana le ge o be o gohlilwe
gohle! Go no Mo rata!

…kopano sebakabakeng,
Monateng, monateng pele le pele;
Ke ya go kopana le wena, le go dumediša
godimo Fale,

Ka Legaeng lela mošola…
…tla kwa, ga se nke ya kwewa ka tsebe ya go
hwa,

E tla ba letago, ke a bega!
Gomme Morwa wa Modimo Mong e tla ba yo
Motee a hlabeletšago

Ka kopanong yela ka lefaufaung.
A ga le e rate? Oo, nna!

Le kwele ka Moshe yo monnyane ka
lehlakanokeng,

Gomme le kwele ka ga Dafida wa go hloka
poifo le seragamabje sa gagwe;

Le kwele kanegelo e bolelwa ya Josefa wa go
lora,

Le ka Daniele le ditau ka mehla le opelago.
Oo, go na le ba bantši, ba bangwe ba bantši ka
Beibeleng,

Gomme ke hlologela go kopana le bona bohle,
ke a bega!

Pele le peleMorena o tla re dumelela go kopana
le bona

Ka kopanong yela ka moyeng.
Gomme, oo, gabotse, go ya go ba le kopano
sebakabakeng,

…monateng, monateng pele le pele;
…ya go kopana le wena, go go dumediša
godimo Fale

Ka Legaeng lela bokagodimo ga godimo;
Moopelo wo o mobjalo o kilego wa kwewa, o
kwewa ka tsebe ya go hwa,

E tla ba letago, ke a bega!
GommeMorwawaModimoMong e tla ba Yena
a hlabeletšago

Ka kopanong yela ka moyeng.
218 Nna! Ke no nyaka go ba Kua. A ga le? Ke ba bakae ba rego,
“Ka mogau wa Modimo ke nyaka go ba Kua.” Ka mogau wa
Gago, Morena! Tumišang Morena.

Go lokile, Ngwanešu Neville.
Ngwaga wo moswa wa lethabo, go lena bohle. Modimo a le

šegofatše! 

